
Særutskrift - Kommunedelplan for naturmangfald - fastsetting av planprogram 

 
Saksgang Møtedato Saknr 
1 Formannskapet 12.10.2026 PS-54/26 
2 Kommunestyret 15.10.2026 PS-70/26 

 
 
Formannskapet har behandlet saken i møte 12.10.2026 sak PS-54/26 
 
Møtebehandling 

Tilrådinga frå kommunedirektøren 
 
Votering 

Tilrådinga frå kommunedirektøren vart samrøystes vedtatt 
 
Formannskapets innstilling  

Med heimel i plan- og bygningslova § 4-1 og 11-13 fastset kommunestyret planprogram for 
kommunedelplan for naturmangfald, sist revidert 28.09.2026. 
 
 
 
 
Kommunestyret har behandlet saken i møte 15.10.2026 sak PS-70/26 
 
Møtebehandling 

Innstillinga frå formannskapet 
 
Votering 

Innstillinga frå formannskapet vart samrøystes vedtatt 
 
Kommunestyrets vedtak  

Med heimel i plan- og bygningslova § 4-1 og 11-13 fastset kommunestyret planprogram for 
kommunedelplan for naturmangfald, sist revidert 28.09.2026. 

Kommunedelplan for naturmangfald - fastsetting av planprogram 

 
Kommunedirektøren si tilråding: 
Med heimel i plan- og bygningslova § 4-1 og 11-13 fastset kommunestyret planprogram for 
kommunedelplan for naturmangfald, sist revidert 28.09.2026. 
Bakgrunn 
Tap av naturmangfald i Noreg og resten av verda er aukande. I Noreg er 2752 artar og 201 naturtypar 
vurdert som truga. Dei viktigaste grunnane til tap av naturmangfald er menneskeleg aktivitet, 
overhausting, klimaendringar, forureining og spreiing av framande artar. Noreg har forplikta seg 
gjennom den globale «Naturavtalen» (Montrealavtalen, 2022) til å stanse og reversere tap av natur 
og naturmangfald innan 2030. Dette krev ein innsats både nasjonalt og lokalt. 
 
Aukra kommune har peikt ut naturmangfald som eit satsingsområde både i kommuneplanen sin 
samfunnsdel 2019 - 2030, og i Klima- og miljøplan 2030. I kommunal planstrategi 2024 - 2027 vart 
det vedteke at kommunen skal utarbeide ein kommunedelplan for naturmangfald. Som et ledd i 
dette arbeidet har kommunen søkt Miljødirektoratet om tilskot gjennom natursats-ordninga, og har 
fått innvilga 400 000 kroner i støtte i 2026. Midlane skal nyttast til å gjennomføre supplerande 
naturkartleggingar i område for mogleg framtidig utbygging. 
 
Det overordna føremålet med kommunedelplan for naturmangfald er å leggje til rette for betre 
føresetnader for å ta vare på naturmangfaldet i kommunen på ein berekraftig måte. Planen skal 
fungere som eit samla og oppdatert kunnskapsgrunnlag om naturmangfaldet i kommunen, og som 
eit overordna retningsgjevande verktøy for kommunen si areal- og naturforvaltning. Planen skal 
særleg nyttast som grunnlag i arbeidet med kommuneplanen sin arealdel, kommunedelplanar for 
areal samt reguleringsplanar, ved å gi relevant kunnskap og faglege føringar. 
 
Planen skal samle og systematisere eksisterande kunnskapsgrunnlag om naturmangfaldet i 
kommunen gjennom innhenting av informasjon frå tilgjengelege kjelder, supplert med nye 
naturkartleggingar i planlagde utbyggingsområde. Vidare skal arbeidet bidra til å identifisere 
kunnskapshol, og slik danne grunnlag for ein handlingsdel med aktuelle tiltak for å betre tilhøva for 
naturtypar, artar og økosystem. Planen skal bidra til å setje naturmangfald på dagsorden og skape 
eigarskap til viktige naturområdet i kommunen. 
 
Planprogrammet skildrar korleis kommunen skal utarbeide ein kommunedelplan for naturmangfald. 
Det skal gjere greie for føremålet med planarbeidet, tema som skal 
vurderast, prosess for medverknad, framdriftsplan, og behovet for eventuelle utgreiingar. 
Planprogrammet vart send på høyring og lagt ut til offentleg ettersyn samstundes med at det varta 
varsla oppstart av planarbeidet. Merknadsfristen var åtte veker – i perioden 12.06.2026 – 
14.08.2026. Planprogrammet er revidert etter mottekne innspel og ligg vedlagt saka. Endringar er 
vist med raud skrift. 
 
Etter gjennomført høyring skal planprogrammet fastsettast av kommunestyret. Sjølve arbeidet med 
planforslaget vil deretter starte med sikte på endeleg politisk handsaming i juni 2027. 
 
Nærmare om planen 
Planen skal utarbeidast som ein tematisk kommunedelplan etter reglane i plan og bygningslova 
kapittel 11, slik det går fram av figuren under: 

Ved å følgje prosesskrava i plan- og bygningslova for kommunedelplanar, sikrar ein god medverknad 
og god politisk og administrativ forankring. Ved tildeling av midlar gjennom Natursats-ordninga stiller 
Miljødirektoratet og krav om at kommunedelplan vert nytta som plantype. 
 
Planen vil ikkje vere juridisk bindande for arealbruken i kommunen, men vil vere eit viktig 
kunnskapsgrunnlag for seinare vedtekne, juridisk bindande planar, som til dømes kommuneplanen 
sin arealdel, kommunedelplanar for areal og reguleringsplanar. Planperioden er sett til 12 år, rekna 
frå det tidspunktet planen vart endeleg vedteken av kommunestyret. Dersom det vert behov for 
revisjonar i løpet av planperioden vil dette verte vurdert i samband med rullering av kommunen sin 
planstrategi. 
 
For nærmare informasjon om organisering av arbeidet med planen, prosess for medverknad og 
framdriftsplan vert det vist til det reviderte planprogrammet som er vedlagt saka. 
 
 
Gjennomført NIN-Kartlegging sommaren 2026 
Som tidlegare nemnt har Aukra kommune fått tildelt 400 000 kroner i natursatsmidlar frå 
Miljødirektoratet i 2026. Midlane blei brukt til å gjennomføre naturkartleggingar/NIN-kartleggingar 
innanfor fire framtidige utbyggingsområde, der kommunen har vurdert at kunnskapsgrunnlaget om 
eksisterande naturmangfald er mangelfullt.  
NIN-kartlegging vart bestilt gjennom utlysing av ein avgrensa konkurranse på Mercell i april 2026, 
med tilbodsfrist i mai 2026. Naturrestaurering AS vart valt ut til å gjennomføre arbeidet.  
NIN-kartlegging vart gjennomført sommaren 2026, og sluttrapport er avtalt levert i november 2026. 
Resultata frå kartleggingane vil bli tekne inn i kunnskapsdelen til kommunedelplanen for 
naturmangfald. Eventuelle avbøtande tiltak som vert tilrådd vil verte teke inn i handlingsdelen til 
kommunedelplanen for naturmangfald. 
På Gossen vart det gjennomført NIN-kartlegging innanfor eit område for mogleg framtidig golfbane 
(omr. 1), samt innanfor eit område avsett til næring i kommuneplanen sin arealdel 2016-2028 (omr. 
4), jf. kartutsnittet nedanfor. 
I Julsundet vart det gjennomført NIN-kartlegging innanfor eit område avsett til bustadføremål i 
kommuneplanens arealdel 2016-2028 (omr. 2), samt innanfor eit område for framtidig sambrukshus 
og bustadområde (omr. 3), jf. kartutsnittet nedanfor. 

Vurdering 
Formannskapet vedtok oppstart av planarbeidet og samstundes høyring av planprogrammet i møte 
den 08.06.2026, sak PS-31/26. 
 
Det vart meldt oppstart av planarbeidet og samstundes høyring av planprogrammet den 12.06.2026, 
med frist for å kome med merknader sett til 14.08.2026. Det kom inn totalt åtte merknader til 
planarbeidet, alle frå offentleg mynde. 
 
Kort oppsummert er merknadane i stor grad knytt til forslag til endringar i planprogrammet, og til 
innhald som bør være med i sjølve planforslaget til kommunedelplanen for naturmangfald. Felles for 
dei fleste merknadane var likevel at kommunedelplanen måtte inkludere sjøområda i kommunen 
med fokus på å beskrive viktig marint naturmangfald, truslar mot dette naturmangfaldet og aktuelle 
avbøtande tiltak. 
 
Merknadane ligg i si heilheit i vedlegget «Innkomne merknader etter melding om oppstart og høyring 
av planprogram», og merknadane er vidare oppsummert og kommentert i vedlegget 
«merknadsskjema». 
 
Konklusjon: 
Kommunedirektøren vurderer at planprogrammet for kommunedelplan for naturmangfald gir eit 
godt grunnlag for det vidare planarbeidet, og tilrår at planprogrammet vert fastsett av 
kommunestyret. 

Administrative konsekvensar 
Prosessen med utarbeiding av ein kommunedelplan for naturmangfald er eit svært omfattande og 
ressurskrevjande arbeid. Prosessen vert leia av teknisk sjef, med kommunen sin arealplanleggar som 
utførande. 
 
Folkehelsekonsekvensar 
Arbeidet med kommunedelplan for naturmangfald vil kunne gi fleire positive 
folkehelseeffektar, både direkte og indirekte: 

• Fysisk og psykisk helse: Tilgang til nærnatur, grøne område og samanhengande naturområde 
er viktig for trivsel, rekreasjon og fysisk aktivitet for innbyggjarane og andre. Ein plan som tek 
vare på naturverdiar og sikrar god tilgjenge, kan bidra til auka bruk av naturen som arena for 
friluftsliv, mosjon og stressreduksjon. 

• Førebyggjande helsearbeid: Bevaring av natur og biologisk mangfald kan styrkje grunnlaget 
for naturbaserte aktivitetar i alle aldersgrupper, og bidra til å førebyggje livsstilssjukdommar 
og psykiske belastningar. 

• Oppvekst og læring: Tilgjengeleg natur gir gode rammer for læring, leik og naturopplevingar 
for barn og unge, og styrkjer naturforståing og miljømedvit. 

 
Klima- og miljøkonsekvensar 
Arbeidet med kommunedelplan for naturmangfald vil kunne gi fleire positive klima- og 
miljømessige konsekvensar på sikt: 

• Bevaring av naturmangfald: Planen vil bidra til systematisk kartlegging og ivaretaking av 
viktige naturtypar, artar og økologiske samanhengar, i tråd med nasjonale mål for 
naturmangfald. 

• Klimatilpassing: Intakte naturområde, som myr, våtmark, skog og strandsone, spelar ei viktig 
rolle i klimatilpassing gjennom flaumdemping, erosjonsvern og temperaturregulering. Planen 
vil bidra til å synleggjere og styrkje desse funksjonane. 

• Karbonlagring og -opptak: Naturtypar som myr og skog har stor lagringskapasitet for karbon. 
Bevaring og restaurering av slike område vil bidra til å redusere klimagassutslepp og auke 
karbonopptaket. 

• Betre kunnskapsgrunnlag: Planen vil gi eit oppdatert og heilskapleg kunnskapsgrunnlag som 
kan nyttast i arealforvaltning og utbyggingssaker, og slik redusere risikoen for bit-for-bit-
nedbygging av natur. 

• Langsiktig berekraft: Planarbeidet vil bidra til å integrere omsynet til natur og klima i den 
langsiktige areal- og samfunnsutviklinga i kommunen. 

 
Økonomiske konsekvensar 
Kommunen har fått tildelt 400 000 kroner i natursatsmidlar frå Miljødirektoratet til arbeidet med 
kommunedelplan for naturmangfald. 
 
 
 
Rune Skogstad Skjulsvik 
Teknisk sjef 
 
Torill Einara Nerbøvik 
Kommunalsjef samfunnsutvikling 

Gerd Marit Langøy 
Kommunedirektør 
 
 
 
Særutskrift 
Etter adresseliste. 
 
 
Vedlegg 

Planprogram revidert 28.09.2026 
Merknadsskjema 
Innkomne merknader etter melding om oppstart og høyring av planprogram 

 
RETT UTSKRIFT 
DATO 19.oktober.2026 

